
Stødd:

einum teigi er 39mm og rúmið millum teigarnar er 4mm.

Suðuroyggin og framtíðin
Løgmaður, varaløgmaður og landsstýrismað-
urin í oljumálum fara at vitja í Suðuroy í næst-
um. Hetta hendir eftir at umboð fyri Suðuroyar
Oljuvinnuráð mikudagin høvdu fund við
landsstýrið. Suðuroyingar eru ónøgdir við av-
gerðina at vraka Suðuroynna, tá tað snýr seg
um útgerðarvirksemi. Landsstýrið ella partar
av tí hava sagt seg vilja lurta eftir suðuroying-
um. “Allar síður eru ikki syftar enn, og spurn-
ingurin er ikki endaliga avgreiddur” skrivar
samgongutingmaður í bløðunum. Og formaður
Tjóðveldisfloksins hevur úttalað, at landsstýr-
ismaðurin skal halda seg til samtykt løgting-
sins. 

Spurningurin er, hvat nú fer at henda. Sum
skilst á landsstýrismanninum í oljumálum,
gongur málið nú sína gongd. Fyrsta dagin
verður avgjørt, um útgerðarhavnin verður í
Havn ella í Runavík. Í lógini um  fyrsta út-
bjóðingarumfar stendur m.a. :”Tá landsstýris-
maðurin veitir loyvi, skal hann leggja dent á,
at leitingar- og framleiðsluvirksemi úr Før-
oyum eisini fer fram í útjaðaranum”. Nú Suð-
uroyggin ikki slapp uppí part hevur landsstýr-
ismaðurin gjørt greitt, at oljuverja ol útgerð
skal vera í Suðuroynni. Men hetta eru suður-
oyingar ikki nøgdir við. Teir vilja hava veruligt
virksemi. Spurningurin er, hvat trýst hinir
flokkarnir í Tinganesi ætla at leggja á oljumál-
aráðharran og hvat hann fer at góðtaka av slík-
um. Hvussu víkir og vendir so verður talan um
at tulka umrøddu lógargrein. Og tulkar olju-
málaráðharrin hana sum at tað er nokk at
leggja oljuverju í Suðuroynni í fyrstu syftu, tá
er spurningurin, hvat restin av landsstýrinum
fær gjørt. 

Tað er annars uppá tíðina, at landsins hægstu
menn og kvinnur leggja leiðina suðureftir at
síggja og hoyra, hvussu støðan er í oynni. Fáur
man ivast í, at samfelagið Føroyar hevur eisini
eina ábyrgd av at vera við til at menna teir
partar av landinum, sum eru afturútsigldir. 

Nógv útgerðarvirksemi verður neyvan fyrr enn
olja er funnin og framleiðsla byrjar og hevur
oljumálaráðharrin sagt, at tá eigur Suðuroygg-
in at koma uppí part. Sama segði útlendskur
útgerðarmaður við Sosialin herfyri.Vildi tað tí
verið eitt hugskot fyri at geva suðuroyingum
trúgv uppá framtíðina, at tingið t.d. samtykti,
at partur av virkseminum skal oyramerkjast til
Suðuroynna, um framleiðsla verður.

Spyrjið serfrøðingarnar

– og merkið, hvørj-
um tit seta spurn-
ingum.

DAGSINS MEINING

Svarini verða prentað í blaðnum mikudag

Jógvan við Keldu 57

Týsdagin vóru 57 ár ligin
síðan, helst tann mest
landskendi klakvíkingurin,
Jógvan við Keldu, varð
borin í heim. Og Jógvan er
kendur fyri at vera ein tann
mest lokali politikkari vit
nakrantíð hava átt. Hann er
klaksvíkingur um ein háls
og hann dylir ikki fyri, at
tað er lokalpolitikkurin,
sum hevur hansara stóra á-
huga, hóast hann hevur sit-
ið á tingi í fleiri ár.

Jógvan umboðar tey utt-
an fyri høvuðsstaðin. Tú
hoyrir hann ofta nýta mál-
burðin: “Tey ella teir suðuri
í Havn.” Bygdafólk kunnu
kenna seg trygg við Jógvan
og serliga tey har norðuri
frá, fyri at nýta hansara
egna málburð, har hann er
ættaður, býr og starvast. 

Jógvan er lokalpolitikk-
ari og hann hevu sitið við
róðrið Klaksvík í mong ár.
Hann hevur stýrt millum
høgu fjøllini og tað hevur
ikki altíð verið lætt. Fyrst í
nítiárunum herjaði kreppan
og Klakksvíkin lá lamin
eins og til eina jarðarferð.
Har vantaði bert fløggini í
hálvari stong. Men Klaks-

víkin hevur reist seg aftur
og Jógvar er ein av teimum,
sum hevur skapt karmar-
nar, soleiðis at vinnan nú
hevur møguleikar at blóma.

Hóast sigurharri við
kommunuvalið, so eydnað-
ist tað ikki honum at setast
aftur í formannssessin, men
hann hevur ongar ætlanir
um at fara at reka ein ó-
virknan andstøðupolitikk í
býráðnum, nú hann ikki
longur hevur avgerandi
orðið at siga. Í oyrum Jógv-
ans finnst ikki orðið and-
støða. Hann heldur ikki, at
hetta orði eigur pláss hjá á-
byrgdarkendum fólkavald-
um politikkarum. Honum
dámar nógv betri orðið
“minniluti” og hann ætlar
sær at føra ein positivan og
avrikssøkjandi politikk í
minniluta.

Umframt politikk, so
hevur Jógvan eisini onnur
áhugamál. Hann er virkin í
Brøðrasamkomuni, ein av
teim dyggu stuðlunum í
Betesda og hann hevur
lívgað kórsanginum í
Klaksvík nógv. Í stovuni
stendur ein flygel við snút-
anum beint úr móti Klakki,
næstan sum ein flótti í eini
bygd, har fiskur er í hvussu

er annað orðið, verður
muðurin latin upp. Men
Jógvan er musikalskur og
er góðalag í vertsskapi, so
er hann heldur ikki bangin
fyri at taka fiólina fram og
spæla lættari tónleik. Jógv-
an er fjølbroyttur, og tón-
leikarliga, so er tað ikki

bara mangan tungi skalds-
kapur Victors, har hann
flytir seg fram “á hesi
troyttandi ferð...” móti end-
anum og glæsiliga ævin-
leikanum, ið hugtekur
Jógvan við Keldu. Annar
tónleikur er eisini á
skránni.

NØVN Í VIKUNI

Sosialurin

Tøkk
Øllum tykkum, sum sýndu samkenslu, tá kæri pápi,

verpápi og abbi okkara

Peder Haugaard Andersen

doyði og varð jarðaður, takka vit hjartaliga.

Martha, Inge, Birthe og Rose BURTURMIST
Eyðun Klakstein

Tað gav úrslit, tá Klaks-
víkar klubbi setti eina
øðrvísi lýsing í Lýsinga-
torgið í Sosialinum fyri
tveimum vikum síðani.

Millum jóla og nýggj-
árs hvurvu tríggjar fjar-
stýringar til sjónvarpinum
í klubbanum, og tað kom
illa við.

Fólkið í klubbanum
hevði ikki hug at hótta
fjarstýringarnar upp á
pláss aftur, men ístaðin
bjóðaðu teir okkurt gott
til góman, um tann, sum
hevði tikið fjarstýringarn-
ar, kom aftur við teimum.

Og lýsingin gav bonus,
tí í síðstu viku komu fjar-
stýringarnar afturíaftur,
men tann, sum hevði havt
tær undir hond, hevði ikki
rættiliga hug at støkka inn
á gólvið við teimum.
Hann sendi tær aftur í
postinum við eini eittorð-
aðari umbering.

Søgan sigur einki um,
at tað var lýsingin, sum
gjørdi útslagið, ella um
tann, sum hevði havt fjar-
stýringarnar liggjandi,
kanska ikki mintist hava
tikið tær, fyrr enn hann sá
lýsingina...

Umboð fyri Klaks-
víkar kommunu
gjørdu í vikuni semju
við týska felagið
Polytan um graslíkis-
vølllin í Klaksvík. Nú
skal býráðið taka
støðu í málinum

ENDURGJALD
Eyðun Klakstein

Mikudagin komu umboð
fyri Klaksvíkar kommunu
aftur av fundi í Keyp-
mannahavn, har kommunan
hevði samráðst við veitaran
av nýggja graslíkisvøllin-
um í Klaksvík.

– Vit hava gjørt eina
semju við týska felagið,
men nú verður tað upp til
býráðið at taka støðu til.
Málið verður lagt fyri
mentanarnevndina og bý-
ráðið, og taka tey undir við
at gera semju við Polytan,
gera vit tað, sigur Stein-
bjørn Jacobsen, borgar-
stjóri í Klaksvík.

Saman við honum vóru
eisini Torleif Sigurðsson,
varaborgarstjóri, Jógvan
Páll Lassen, sakførari, og
umboð fyri teknisku umsit-
ingina hjá kommununi á
fundinum.

Vánaligt dren
Vøllurin í Klaksvík, sum
hevur tvey ár á baki, hevur
ikki virka eftir ætlan, tí
drenið hevur verið alt ov
vánaligt, og hetta hevur
skapt fleiri meira ella minni
komiskar fótbóltsdystir í og
millum hyljar á vøllinum.

Klaksvíkar kommuna
hevur roynt at fingið Poly-

tan at taka vøllin aftur, tí
hann var ikki nóg góður, og
samráðingarnar millum
partarnar hava verið á
skránni í meiri enn eitt ár
nú.

Kanningar hava eisini
verið gjørdar av dreninum í
Klaksvík, og tær staðfestu,
at tað er út av lagi vánaligt
fleiri staðni á vøllinum.

Vøllurin missur virði
Steinbjørn Jacobsen, borg-
arstjóri í Klaksvík, sigur, at
kommunan ynskir eina
loysn á málinum sum skjót-
ast.

– Tíðin gongur, og vøll-
urin missur virði við árun-
um, tí mugu vit gera eina
avtalu við Polytan sum
skjótast, sigur hann.

Steinbjørn Jacobsen vil
ikki upplýsa, hvat semjan
snýr seg um, tí fyrst skal
býráðið kunnast, men hann
sigur, at kommunan kemur
at gjalda eina fitta upphædd
fyri at fáa nýggjan vøll.

Týska felagið er eftir øll-
um at døma gingið við til at
lata endurgjald fyri vøllin,
sum ikki riggaði eftir ætlan.

Vónandi í summar

Klaksvíkingar mugu brúka
núverandi vøll í hvussu so
er eitt hálvt ár afturat.

– Vit vóna at kunna skifta
vøllin í summarsteðginum,
men treytin fyri tí er sjálv-
andi, at býráðið tekur undir
við tí, og at alt kann fáast
upp á pláss áðrenn, sigur
Steinbjørn Jacobsen.

Nýggi vøllurin, sum skal
leggjast í Djúpumýri, verð-
ur av nýggjum slagi, har
bæði sandur og gummikúl-
ur verða í graslíkinum.
Hetta sigst geva frálíkar
vøllir, sum fleiri stórfeløg í
Europa eru farin at brúka
sum venjingarvøllir.

Harafturat er eisini
møguleiki fyri at fáa vøllin
góðkendan til altjóða dystir
– millum annað Europa
Cup dystir.

Býarmerkið hjá Klaks-
víkar kommunu, sum prýð-
ir núverandi vøllin, verður
ikki í nýggja vøllinum, tí
tað kann verða ein forðan
fyri altjóða góðkenning.

Nýggjur vøllur í eygsjón

Leygardagin verður
sendarin hjá Lindini á
Brúnaskarði
tendraður, og so fara
klaksvíkingar at
hoyra kristiligu
útvarpsrásina

ÚTVARP
Eyðun Klakstien

Triðja útvarpsrásin fer nú at
seta sendara upp á Brúna-
skarði í Klaksvík, og frá
leygardegnum hava klaks-
víkingar tríggjar frekvensir
at velja ímillum, tá teir
tendra útvarpstólið.

Frammanundan sendir
almenna Útvarpið og Rás 2
í Klaksvík, og nú bjóðar
Lindin seg eisini fram við
sínum andaliga útvarpi.

– Tað eru fleiri orsøkir, at
vit nú seta sendara upp í
Klaksvík. Fyri tað fyrsta
snýr tað seg um at breiða
boðaskapinum um Jesus
Kristus, og tá Klaksvík er
næststørsti býur í landin-
um, er natúrligt at seta ein

sendara upp har, sigur
Preben Hansen, sum er
nevndarformaður í Lindini.

Senda úr Pegasus

Tað er júst eitt ár, síðani
Lindin fór at senda, og hes-
in dagurin verður hildin við
at vaksa um lurtaraskaran.

Ætlanin er, at ein kendur
persónur sleppur at tendra
sendaran á Brúnaskarði
leygardagin, og ætlanin er
eisini at senda beinleiðis av
Brúnaskarði, tá hetta verð-
ur gjørt.

Í sambandi við nýggja
sendaran, ætlar Lindin eis-
ini at senda úr Klaksvík
leygardagin, og rásin fer
eisini at senda meginpartin
av degnum av Hotel Hafnia
í Havn.

Lindin ætlar í fyrstu syftu
at brúka Studio Pegasus til
sítt útvarpsarbeiði, og hað-
ani verður eisini sent leyg-
ardagin. Framyvir skulu
regluligar sendingar eisini
sendast úr Klaksvík, og eis-
ini her verður tað úr
Pegasus.

Kristiliga útvarpsrásin 
til Klaksvíkar

Lýsingin gav úrslit

Leygardagin fer Lindin at senda til klaksvíkingar umvegis send-
ara á Brúnaskarði

Klaksvíkar kommuna vónar, at fótbóltsvøllurin í Klaksvík kann skiftast í summarsteðginum


